
______ E-=..gu_n_ka_ria----l-_la_ru_n_ba_ta----'1--2_DD_2_ko_uz_ta_il_ar_en_6_a ___________________________________ ----"_ljlitAt! _ 5 

zuzendariari 
OHARRA: Ahalik eta iritzi gehienek izan dezaten tokia, ez da komeni makinazko 15 lerro baino luzeago idaztea 
gutun hauetan, Idatzi duenaren izena, telefonoa, helbidea eta NAren zenbakia agertu beharko dira, Laburtu behar 
izanez gero, zuzendaritzak bere esku du horretarako eskubidea, Erdaraz iristen diren gutunak ez dira argitaratuko, 

® zuzendariari@egunkaria.com e Martin Ugalde kultur parkea 20140 Andoain 

Bagerak elkartasuna 
Takolo, Pirritx eta 
Porrotxi 
Larraitz Mendizabal (Bagerako 
lehen dakar ja) 

Takolo, Pirritx eta Porrotx pailazoek uztai
laren 1ean Donostian emandako prentsau
rrekoa dela eta, Bagera Donostiako Euskal
tzaleen Elkarteak zera j akinarazi nahi du: 

1- Bagera elkarteak bat egiten duela era
bat Takolo, Pirritx eta Porrotxek egindako 
salaketarekin, Hots, erabat bidegabea eta 
justifikaezina dela, arrazoi ideologikoak di
rela medio, edozein kultur talde edo jardun
bideri oztoporik jartzea, 

2- Apirilaren 13an Antzoki Zaharrean 
egitekoa zen emanaldia bertan behera gera
tu zen, Dena den, Bagerak hitzartua du Ta
kolo, Pirritx eta Porrotxekin urte bukaera 
baino lehen Donostian saioa eskaintzea, 

Espainia ongi al doa? 
Xanti Begiristain- IRUNEA 

Orain dela gutxi arte, Jose Maria Aznarrek 
oso gustukoa zuen errepikatzea «Espainia 
ongi doa» delako esaldia, Azken bolada ho
netan, ordea, ez dut uste horrenbestetan 
errepikatzen duenik; nik, behinik behin, ez 
diot entzuten. 

Egia esanda, nire iritziz, baditu arrazoiak 
hain alaiki ez esateko lelo ospetsu hori. Izan 
ere, hondarreko hilabete hauetan gauzak 
gero eta estuago jartzen ari zaizkio, Har di
tzagun adibide moduan honako hauek: 
EAEko gotzainek ateratako pastorala, eta 
horren ondorioz Vatikanotik eta Espainiako 
Gotzainen Konferentziatikjasotako zarta
koa; PPk eta PSOEk beren garaian eginda
ko Terrorismoaren Aurkako Hitzarmena 
Espainiako Elizak ez sinatzea, nahiz eta Az
narrek hala eskatu; Elkarri-ren Bake Konfe-

galdeiozu ... 

rentzian alderdi politiko guztiek bat egitea 
printzipio eta prozeduren orrialdeetan, PPk 
eta UPNk izan ezik, ekainaren 22an ikusiko 
den bezalaxe; Alderdien Legearen aurka 
Bilbon eta Bartzelonan egindako kale age
rraldiak, eta nazioarte mailako pertsona fa
matuek emandako kontrako iritziak; Etorki
nen Legea onartzerakoan PP eta UPN baka
rrikgelditzea, Nahiz eta gehiengo osoa edu
ki, nahiko adierazgarria izan da; lege horixe 
kritikatzeko Espainiako Elizak atera behar 
zuen pastorala; Hezkuntza Erreformaren 
Legeakjasan dituen balorazio negatiboak; 
Erroman berriki gosearen aurka egindako 
Goi Bileraren porrota; KPIren (Kontsumo 
Prezioen Indizea) neurririk gabeko igotzea; 
Gescarteraren kasua, etab, etab. Eta akabu
rako, orain atera zaio hil honen 19-20ko gre
ba orokorraren pikorra ipurdian, Sevillako 
bere azken Goi Bileraren bezperan. 

Greba orokorrari buruz nik zera uste dut, 
hobe izanen zela deialdi bakarra egin izan 
balitz, baina, hala eta guztiz ere, nik uste dut 

hemeroteka 

% 30 merkeago, Beherapen handia, 

konplexurik gabe egin behar dela greba 
egun horietako batean, norberak nahiago 
duen deialdian, Aznar jaunari beste mutu
rreko demokratiko bat emateko, nahiko 
merezia du-eta. 

Bukatzeko, Aznar ongi al doa? Bai, baina 
maldan behera, agian! 

Urte askotarako, 
moftofta! 
Mikel Luloaga Aranburu - ZALDIBIA 

Urtebete pasatu da, eta jada ez dakit asko 
iruditzen zaidan edo gutxi. Tristea da, baina 
gaur egun Euskal Herrian edozein gauza 
edo gertaera barneratzen dugu abiadura 
beldurgarrian; egunerokotasunek irensten 
gaitin, sorgintxo! 

Hasteko, Goierritik Euskal Herrira zorio
nak zure X urtebetetzea dela eta,. bale! Kun
plittu dinat! 

Lizarra-Garaziko argazkia atera zenetik 
gaurdaino frogatua geratzen da, Euskal 

Herria biziko bada, Euskal Herria bizitzen 
hasi behar dugula , Oztopo edo eraso guz
tien gaindi, baina oinak lurrean ditugula, 
eta burua hotz. Ezin gaitzake kolpe erre
presibo batek desbideratu; norabide bere
an doazen alternatiba berriak sortu behar 
ditugu Euskal Herria burujabetzaz eraiki
tzeko, 

Herri honen historia ezkutuak ikasgai dis
tiratsu bat uzten digu etorkizunera begira; 
eta horrelaxe egituratu izan ditu Euskal He
rriak emaniko aurrerapauso guztiak. Anto
lakuntza eta borroka, 

Azken urtebetean emaniko eraso guztien 
jopuntuan egon dira, herri honen etorkizu
nera begira, gaur lanean diharduten gizarte 
taldeak. Gizarte talde horien izenari ez bai
zik eta lanari eraso diote: irakaskuntza, ko
munikabideak, euskara, euskal langileak, 
gazte mugimendua, hezkuntza, herri mugi
mendu eraikitzailea, nazioarteko ordezkari
tzak, aukera politikoak, proiektu politikoak, 
herriaren hitza eta erabakia, antolakuntza 
eskubidea eta abar. 

Gaur inoiz baino gehiago, izan, pentsatu 
eta egin. Euskal Herriak aurrerapausoak 
emateko prestasuna duten guztien beharra 
du, baina betiere Euskal Herria errespeta
tzea eta onartzea ezinbesteko den antzera, 
zintzotasuna ezinbestekoa da. (Patxi edo 
Aldekoa bezalakoak agurtu nahi nituzke, 
ekarri duten kaltea, nahasmena eta gaizta
keria eskertuz). 

Euskal Herriak aurrera egin behar du! 
Eta, horretarako, ezinbestekoa dugu anto
lakuntza eta borroka, ikasle nahiz etxekoan
dre, irakasle nahiz langabe, gazte nahiz za
har, Borroka garaia dugu! 

Eta hik, moflofla,jarrai ezan orain arte be
zala, guk tira hemendik eta zuek tira handik, 
ikusiko dun nola-nola laster eroriko den. 
Aske izan arte, ukabila tente! Euskal Herria 
aurrera! 

Harearen ondotik, harkaitza 

Uste baino galdera eta elkarrizketa gehiago egin 
dizkidate neuri ere; hori egia da, bai, baina nor
malizatzen ari garen seinale ere bada hori. Lana 
eta zama sinonimoak izan ohi dira gehienetan; 
hala ere, badakizu: gogoko lekuan aldaparik ez. 
Orain ez dut antzeko besterik egiteko asmorik. 
Betekada liseritu egin behar da orain, Saint Exu
pery-ren Printxe Txikia ipuinean sugeak elefan
tea irensten duenean bezala. 

Maiatzaren 15etik aurrera Olatz Altuna • SEIk egindako 
euskararen kale neurketaren koordinatzailea izango da 
Galdeiozu ataleko gonbidatua. Bidali zure galderak ordurako. 

F
rantziako justizia ministroak, Domini
que Perbenek, lege-proposamen baten 
aitzin-testua aurkeztu zuen ostegune

an, «nerabeen delinkuentziaren koadro juridi
koa arraberritzeko» xedearekin. Hemendik 
goiti, 10 urtetik aurrerako haurrek zigorra arris
ka lezakete, eta 13. urtetik aitzinakoek, preson
degia, Gainera, gazteak komisarian atxikitzeko 
garde a vue epea hamar ordutik hamabi ra luza
tzea nahi luke Perbenek, eta baimen hori beste 
hamabi orduz handitzeko oniritzia eman leza
ke legeak. Aurreko guztiaren segida logikoan, 
justizia ministerioak gune bereziak behar ditu 
gazteak giltzaperatzeko: helburua hezkuntza 
izanen duten baina presondegietako adminis
trazioakzainduko dituen etxe aproposetan, lau 
pareten artean biziko dira adingabeko konde
natuak. Jacques Bourquin frantses Le Temps de 
I'Histoire aldizkariko erredaktore buruetatik ba-

tek dio XIX. mendetik hona sistema saiatu dela 
delinkuentzia gaztea gakotzen, eta beti porrota 
bildu duela. Funtsezko galdera beste hainbeste 
urtez arraposturik gabe gelditzera doa orain 
ere. Nor ote da erantzule, zerbait makur egiten 
duen gazte eroa edo hori gertatzera utzi duen 
jendartea? Edo, duela zenbait urte emazteak 
histerikoak zirela-eta medikoki artatzen ziren 
bezala, orduan patriarkalismoa zalantzan jarri 
gabe, gaur egun gazteen tratamenduak ez du 
gure bizimolde desorekatua gaitzesten. Zigo
rra lehenik, presondegia ondotik, eta handitu
ta, psikiatrikoa: Dominique Perbenek presen
tatu legearen lerro nagusiak dira horiek. Oroi
tzen ez dela bi hilabete delako faxismoa 
gelditzeko uhin handia sortu zela Frantzia os
petsuan? Uhina erretiratu eta, hareazkoa pen
tsatzen zuen jauregia haitz gogorrekoa ager
tzen da. 


